
       REZYME EKZEKUTIVE 
 

Turizmi rural në Maqedoninë e Veriut ka potencial të rëndësishëm për zhvillim lokal, 

por shumë objekte përballen me sfida si rritja e kostove të energjisë, ndërtesat e 

vjetruara, pajisjet joefikase, funksionimi sezonal dhe pritshmëritë në rritje të 

mysafirëve. Këto çështje ndikojnë 

si në kostot operative, ashtu edhe 

në cilësinë e shërbimit. Ky doracak 

është përgatitur për t’i ndihmuar 

pronarët dhe operatorët e objekteve 

të turizmit rural të kuptojnë më 

mirë se si përdoret energjia në 

bizneset e tyre dhe se si përmirësimet praktike mund të ulin kostot, të përmirësojnë 

komoditetin dhe të forcojnë konkurrueshmërinë. Doracaku u dedikohet ofruesve të 

vegjël të turizmit rural dhe mikpritjes në Maqedoninë e Veriut, si amvisëritë rurale, 

ofruesit e dhomave dhe apartamenteve me qira, shtëpitë për pushim, banesat për 

pushim dhe objektet për degustim. 

Doracaku shpjegon efikasitetin energjetik dhe energjinë e rinovueshme në turizmin 

rural, duke ofruar një qasje praktike hap pas hapi për planifikim, zbatim dhe 

monitorim të përmirësimeve. 

Ai përfshin masa praktike, nga veprime me kosto të ulët deri te investimet në 

efikasitet energjetik dhe energji të rinovueshme, si dhe paraqet mundësitë e 

financimit në Maqedoninë e Veriut. Në përgjithësi, doracaku inkurajon një qasje 

graduale dhe realiste, duke treguar se edhe hapa të vegjël mund t’i ndihmojnë 

bizneset e turizmit rural të ulin përdorimin e energjisë, të zvogëlojnë kostot, të 

përmirësojnë komoditetin e mysafirëve dhe të ndërtojnë një të ardhme më të 

qëndrueshme dhe më konkurruese. 

SI TË PËRDORET KY DORACAK 

Doracaku është organizuar në katër pjesë praktike. Pjesa I shpjegon pse energjia 

është e rëndësishme për bizneset e turizmit rural. Pjesa II paraqet rrugëtimin e 

përmirësimit energjetik. Pjesa III përmbledh mundësitë e disponueshme të 

financimit. Pjesa 

IV ofron një 

katalog masash 

praktike që mund 

të zbatohen hap 

pas hapi. 

STRUKTURA E DORACAKUT 

Kuptoni përdorimin e energjisë | Ndiqni një rrugëtim 
të qartë | Shqyrtoni financimin | Zgjidhni masa 
praktike 

MESAZHI KRYESOR 
Energjia nuk është vetëm një kosto. Ajo 
është një mundësi për të përmirësuar 
komoditetin, për të reduktuar humbjet, për 
të mbrojtur burimet lokale dhe për të forcuar 
konkurrueshmërinë. 

PJESA I   

 

SI TË PËRDORNI 
ENERGJINË NË BIZNESIN 
TUAJ  

Pse është përgatitur ky doracak? 
 

Turizmi rural krijon mundësi për zhvillim lokal, por ofruesit e vegjël shpesh punojnë 

me burime të kufizuara financiare, teknike dhe njerëzore. Shumë biznese veprojnë 

në ndërtesa më të vjetra, të cilat nuk janë projektuar fillimisht për standarde moderne 

të komoditetit ose për përdorim efikas të energjisë. 

Energjia ka ndikim të drejtpërdrejtë në rentabilitet dhe kënaqësinë e mysafirëve. Një 

objekt që humb nxehtësi gjatë dimrit ose mbinxehet gjatë verës shpenzon më shumë 

para, ndërkohë që ofron komoditet më të ulët. Përkundrazi, një objekt që kontrollon 

përdorimin e energjisë mund të ulë kostot dhe të përmirësojë cilësinë e përvojës së 

mysafirëve. 

Për shumë pronarë, sfida nuk është mungesa e interesimit, por mungesa e 

informacionit të qartë dhe praktik. Këshillat teknike shpesh janë shumë komplekse, 

ndërsa informacioni për financim është i fragmentuar. Ky doracak i përkthen idetë 

kryesore në hapa të thjeshtë që mund të përdoren edhe nga jo-specialistët. 

 

 1. 

 2. Pse energjia është e rëndësishme për biznesin 
tuaj? 
 

Energjia është pjesë themelore e çdo biznesi turistik, edhe pse shpesh mbetet e 

padukshme në punën e përditshme. Ajo përdoret për ngrohjen dhe ftohjen e 

dhomave, sigurimin e ujit të ngrohtë, ndriçimin dhe funksionimin e pajisjeve. Për 

këtë arsye, energjia ka ndikim të drejtpërdrejtë si në kostot operative, ashtu edhe në 

cilësinë e shërbimit që u ofroni mysafirëve. 

ENERGJIA DHE KOSTOT TUAJA - Për shumë biznese të turizmit rural, 

energjia përbën një pjesë të rëndësishme të shpenzimeve. Ndërtesat joefikase dhe 

pajisjet e vjetruara rrisin konsumin e energjisë, faturat dhe ulin fitimin, ndërsa 

humbjet e nxehtësisë dhe sistemet joefikase kërkojnë më shumë energji për të ruajtur 

komoditetin. 

KOMODITETI DHE PËRVOJA E MYSAFIRËVE - Performanca energjetike 

ndikon drejtpërdrejt në komoditetin e mysafirëve. Përmirësimet në izolim dhe 

sisteme sigurojnë kushte më të mira, rrisin kënaqësinë e vizitorëve dhe favorizojnë 

kthimin e tyre. 

KONKURRUESHMËRIA DHE KËRKESA E TREGUT - Energjia luan rol të 

rëndësishëm edhe në mënyrën se si perceptohet biznesi juaj. Gjithnjë e më shumë 

turistë kërkojnë akomodim me përgjegjësi mjedisore, që ndërmerr hapa për të ulur 

ndikimin e vet. Përdorimi efikas i energjisë ose futja e zgjidhjeve me energji të 

rinovueshme mund të forcojë imazhin tuaj, të tërheqë lloje të reja mysafirësh dhe të 

rrisë konkurrueshmërinë në treg. 

ÇMIMET E ENERGJISË DHE QËNDRUESHMËRIA - Një aspekt tjetër i 

rëndësishëm është rritja dhe shpesh paparashikueshmëria e kostos së energjisë. 

Bizneset që varen shumë nga përdorimi joefikas i energjisë janë më të cenueshme 

ndaj këtyre ndryshimeve. Duke përmirësuar efikasitetin dhe duke shqyrtuar opsione 

të energjisë së rinovueshme, mund të ulni varësinë nga burimet e jashtme të 

energjisë dhe të kontrolloni më mirë kostot operative. 

PËRGJEGJËSIA MJEDISORE - Së fundi, përdorimi i energjisë lidhet 

drejtpërdrejt me mjedisin nga i cili varet turizmi rural. Ulja e konsumit të energjisë 

dhe përdorimi i burimeve më të pastra ndihmojnë në mbrojtjen e këtyre vlerave dhe 

mbështesin qëndrueshmërinë afatgjatë të turizmit në zonat rurale. 

 3. 

 4. 

 5. 

 

Sfidat në sektorin e turizmit rural  

✓ Ndërtesa të vjetra me komoditet të kufizuar 

✓ Sisteme joefikase për energji dhe ujë të ngrohtë 

✓ Të ardhura sezonale dhe investime të vështira 

✓ Njohuri të kufizuara për financim dhe grante 

✓ Furnizim i paqëndrueshëm me energji në disa zona 

✓ Kohë dhe njohuri të kufizuara për zgjedhje teknologjike 

✓ Rritje e pritshmërive të mysafirëve 

 

Efikasiteti energjetik dhe energjia e rinovueshme me fjalë të 

thjeshta 
 

 Efikasiteti energjetik do të thotë përdorim më i ulët i energjisë për të njëjtin 

komoditet dhe shërbim, pa ulur cilësinë. Ai fokusohet në shmangien e humbjeve dhe 

përdorimin më të mençur të energjisë. Energjia e rinovueshme vjen nga burime 
natyrore të qëndrueshme si dielli, 

era dhe ajri. Ndryshe nga burimet 

konvencionale të energjisë, 

energjia e rinovueshme është më 
e pastër dhe mund të zvogëlojë 

varësinë nga furnizimi i jashtëm 

me energji.  

 

Tre shtyllat e një objekti turistik të qëndrueshëm 

♻️ 
 

☀️ 
 

🌿 
 

Reduktoni humbjet e 

energjisë 

✓ Performancë më e 

mirë e ndërtesës  

✓ Pajisje dhe sisteme 

efikase  
✓ Praktika të mira të 

përditshme 

 

Prodhoni energji të 

pastër 

✓ FV diellore dhe solar 

termik  

✓ Pompa nxehtësie ose 

biomasë 
✓ Pavarësi më e madhe 

energjetike 

 

Ndërtoni identitet të 

gjelbër 

 
✓ Komunikoni 

përpjekjet tuaja 

✓ Rrisni besimin e 

mysafirëve 
✓ Forconi dukshmërinë 

në treg 

 

MESAZHE 

“Energjia më e lirë është energjia që nuk 
e përdorim.”  

“Energjia e rinovueshme është energji e 
pastër.” 

Renewable energy is clean energy 

PJESA II 

RRUGËTIMI DREJT 
SHFRYTËZIMIT MË TË MIRË 
TË ENERGJISË 
 

Përmirësimi i përdorimit të energjisë në biznesin tuaj nuk është veprim i vetëm, por 

proces i vazhdueshëm. Ai fillon me kuptimin e gjendjes aktuale, vazhdon me 

planifikimin dhe zbatimin e përmirësimeve dhe zhvillohet me kalimin e kohës 

përmes monitorimit, mësimit dhe promovimit. 

 

RRUGËTIMI 6-HAPËSH I PËRMIRËSIMIT 

ENERGJETIK 

 

                             
Nisma  

 

Kuptoni 

përdorimi
n tuaj të 

energjisë 

Planifikimi 

 

Përcaktoni 

prioritetet 
dhe 

përgatitni 

veprimet 

Zbatimi 

 

 Zbatoni 

masa 
praktike 

Angazhimi 

 

 Përfshini 

stafin, 
familjen 

dhe 

mysafirët 
 

Përmirësi

mi 

Monitoroni, 

mirëmbani 
dhe 

optimizoni 

Promovimi 

 

Komunikon

i identitetin 
tuaj të 

gjelbër 

HAPI 1 - NISMA 
 

QËLLIMI - të kuptohet shfrytëzimi i energjisë dhe të njihet ku shkojnë paratë tuaja 

AKTIVITETET KRYESORE 

✓ Shqyrtimi i faturave të energjisë 

✓ Identifikimi i burimeve të energjisë dhe përdorimeve kryesore të energjisë 

✓ Caktimi i përgjegjësisë 

Filloni duke shqyrtuar faturat e energjisë elektrike, karburantit për ngrohje dhe ujit 

për të paktën një vit. Identifikoni burimet kryesore të energjisë dhe konsumatorët 

kryesorë, si ngrohja, ftohja, uji i ngrohtë, kuzhina, lavanderia, ndriçimi dhe pajisjet. 

Caktoni një person që të mbajë të dhëna bazë dhe të ndjekë çështjet që lidhen me 

energjinë. 

KËSHILLA PRAKTIKE 💡  

✓ Mbani të gjitha faturat e energjisë në një vend që t’i krahasoni lehtë me kalimin 

e kohës. Kuptimi i numrave ju jep kontroll. 

✓ Shënoni burimet dhe kostot kryesore të energjisë – mund të befasoheni se ku 

shpenzohet pjesa më e madhe e parave. 

✓ Bëni një kontroll të thjeshtë të pronës dhe shënoni ku përdoret ose humbet 

energjia – ky kontroll mund të zbulojë shumë. 

✓ Filloni thjesht – kuptimi i përdorimit të energjisë është tashmë një hap i madh 

përpara. 

 

HAPI 2 - PLANIFIKIMI 
 

QËLLIMI - të identifikohen opsionet më të mira të përmirësimit dhe të përgatitet 

një plan veprimi i qartë dhe realist 

AKTIVITETET KRYESORE 

✓ Vlerësimi i ndërtesës dhe sistemeve teknike 

✓ Përcaktimi i gjendjes bazë 
✓ Identifikimi i masave të përmirësimit 

✓ Vendosja e prioriteteve dhe objektivave 

✓ Konsultimi me ekspertë dhe furnizues 
✓ Shqyrtimi i opsioneve të financimit 

✓ Përgatitja e planit të veprimit 

Vlerësoni gjendjen e mbështjellësit të ndërtesës, sistemeve të ngrohjes dhe ftohjes, 

përgatitjes së ujit të ngrohtë, ndriçimit dhe pajisjeve. Përcaktoni një bazë të thjeshtë, 

si kostoja vjetore e energjisë ose kWh për metër katror. Identifikoni opsionet e 

përmirësimit dhe jepuni përparësi veprimeve sipas kostos, ndikimit dhe urgjencës. 

Për këtë aktivitet, përdorni katalogun e masave të përgatitur posaçërisht për ju dhe 

të paraqitur në Pjesën IV. Meqenëse efikasiteti energjetik mund të përfshijë vendime 

teknike, shpesh rekomandohet të punohet me ekspertë dhe partnerë, si ekspertë ose 

auditorë energjetikë, autoritete dhe shoqata lokale, si dhe ofrues dhe furnizues 

teknologjish. 

KËSHILLA PRAKTIKE 💡  

✓ Filloni me masa me kosto të ulët që sjellin kursime të shpejta – ato 

krijojnë besim për investime më të mëdha. 

✓ Mos u përpiqni të bëni gjithçka menjëherë – përqendrohuni fillimisht në 

disa veprime prioritare. 

✓ Gjithmonë krahasoni koston e investimit me kursimet e pritshme para 

vendimmarrjes. 

✓ Kërkoni të paktën dy oferta kur zgjidhni teknologji ose furnizues. 

✓ Kontrolloni grantet e disponueshme herët – disa programe kërkojnë 

planifikim paraprak. 

 

HAPI 3- ZBATIMI 
 

QËLLIMI - të zbatohen masa të kursimit të energjisë që ulin kostot dhe përmirësojnë 

komoditetin 

AKTIVITETET KRYESORE 

✓ Fillimi me masa të thjeshta 

✓ Kryerja e përmirësimeve më të mëdha 

✓ Zgjedhja e teknologjive të duhura 
✓ Sigurimi i instalimit dhe përdorimit të duhur 

✓ Përfshirja e stafit ose anëtarëve të familjes 

Pas planifikimit, hapi tjetër është zbatimi i masave të zgjedhura. Filloni me veprime 

të thjeshta si ndriçimi LED, mbyllja e hapësirave ku hyn ajri, kontrolli më i mirë i 

temperaturës dhe përdorimi i duhur i pajisjeve, pastaj vazhdoni me përmirësime më 

të mëdha si izolimi, sistemet efikase të ngrohjes dhe ftohjes ose zgjidhjet me energji 

të rinovueshme. Instalimi korrekt, zgjedhja e teknologjisë së përshtatshme dhe 

përfshirja e stafit ose anëtarëve të familjes janë thelbësore për kursime reale. 

KËSHILLA PRAKTIKE 💡  

✓ Filloni me “fitore të shpejta” si ndriçimi LED dhe kontrollet më të mira 

– ato kursejnë energji menjëherë. 

✓ Mos zgjidhni pajisje vetëm sipas çmimit – efikasiteti dhe besueshmëria 

janë më të rëndësishme në afat të gjatë. 

✓ Sigurohuni që instalimi të kryhet siç duhet – edhe gabimet e vogla mund 

të ulin performancën. 

✓ Kërkoni nga furnizuesit t’ju shpjegojnë si të përdoren dhe mirëmbahen 

sistemet në mënyrë korrekte. 

✓ Përfshini të gjithë – veprimet e vogla të përditshme nga stafi ose familja 

mund të bëjnë ndryshim të madh. 

 

HAPI 4 – ANGAZHIMI  

 
QËLLIMI - të sigurohet që njerëzit t’i mbështesin përmirësimet energjetike 

AKTIVITETET KRYESORE 

✓ Trajnimi i stafit ose anëtarëve të familjes 

✓ Nxitja e praktikave të mira ditore 

✓ Informimi i mysafirëve 

✓ Krijimi i rregullave të thjeshta të brendshme 

Përmirësimet energjetike varen nga njerëzit po aq sa nga teknologjia. Stafi, anëtarët 

e familjes dhe mysafirët duhet të informohen për praktikat e thjeshta të përditshme, 

si fikja e pajisjeve të papërdorura, përdorimi i përgjegjshëm i ngrohjes dhe ftohjes 

dhe ulja e përdorimit të panevojshëm të ujit të ngrohtë. Rregullat e qarta të 

brendshme, përkujtues të vegjël dhe pjesëmarrja në trajnime përkatëse mund të 

ndihmojnë në ruajtjen e zakoneve të mira dhe mbështetjen e përmirësimit të 

vazhdueshëm. 

KËSHILLA PRAKTIKE 💡  

✓ Udhëhiqni me shembull – kur pronarët ndjekin praktika të mira, edhe të tjerët 

do t’i ndjekin. 

✓ Udhëzimet të jenë të thjeshta – rregullat e qarta dhe të lehta kanë më shumë 

gjasa të zbatohen. 

✓ Përdorni përkujtues të vegjël, si etiketa dhe shenja, për të nxitur zakone të mira. 

✓ Informoni mysafirët në mënyrë pozitive, duke theksuar komoditetin dhe 

përgjegjësinë e përbashkët. 

✓ Ndryshimet e vogla të përditshme në sjellje sjellin kursime të konsiderueshme. 

 

HAPI 5 – PPËRMIRËSIMI 
 

QËLLIMI - të sigurohet që përmirësimet energjetike japin rezultate dhe vazhdojnë 

të funksionojnë mirë me kalimin e kohës 

AKTIVITETET KRYESORE 

✓ Monitor energy use  
✓ Monitorimi i përdorimit të energjisë 

✓ Krahasimi me gjendjen bazë 

✓ Mirëmbajtja e rregullt e sistemeve 

✓ Rregullimi dhe optimizimi 

✓ Mbajtja e të dhënave të thjeshta 

Përmirësimi energjetik duhet të vazhdojë edhe pas zbatimit përmes monitorimit dhe 

mirëmbajtjes së rregullt. Kontrolloni faturat e energjisë, krahasoni konsumin me 

gjendjen bazë dhe vlerësoni nëse janë arritur kursimet e pritura. Mirëmbani sistemet 

kryesore, rregulloni parametrat kur është e nevojshme dhe mbani shënime të thjeshta 

për rezultatet, për të mbështetur vendimet e ardhshme. 

KËSHILLA PRAKTIKE 💡  

✓ Kontrolloni rregullisht faturat e energjisë – ndryshimet e vogla mund të 

zbulojnë trende të rëndësishme. 

✓ Mos e harroni mirëmbajtjen – sistemet e mirëmbajtura mirë punojnë më 

mirë dhe zgjasin më shumë. 

✓ Ndiqni rezultatet në mënyrë të thjeshtë – edhe një tabelë bazë mund t’ju 

ndihmojë të shihni përparimin. 

HAPI 6 - PROMOVIMI 
 

QËLLIMI - të përdoren përmirësimet energjetike për të forcuar identitetin tuaj të 

gjelbër dhe për të tërhequr më shumë mysafirë 

AKTIVITETET KRYESORE 

✓ Informimi i mysafirëve 
✓ Theksimi i përmirësimeve 

✓ Përdorimi i qëndrueshmërisë në marketing 

✓ Ndërtimi i identitetit të gjelbër 
✓ Shqyrtoni certifikimin e gjelbër dhe anëtarësimin në platforma të turizmit 

të gjelbër. 

Përdorni përmirësimet energjetike për të promovuar biznesin tuaj. Informoni 

mysafirët për masat e zbatuara përmes materialeve informuese, platformave të 

rezervimit, faqes së internetit dhe rrjeteve sociale, për të forcuar imazhin e gjelbër 

dhe besimin e tyre.  

Me përmirësimin e efikasitetit energjetik, mund të aplikoni për certifikim të gjelbër 

ose t’i bashkoheni platformave të turizmit të gjelbër. Kjo rrit besueshmërinë, 

përmirëson dukshmërinë dhe ndihmon në tërheqjen e mysafirëve që preferojnë 

akomodim të qëndrueshëm. Shembuj të skemave të certifikimit të gjelbër dhe 

platformave që mund të jenë relevante për ofruesit e turizmit rural janë: Green Key, 

Good Travel Seal, Good Travel Guide, EU Ecolabel for Tourist 

Accommodation, Travelife dhe Ecobnb. 

KËSHILLA PRAKTIKE 💡  

✓ Jini të sinqertë dhe të qartë në komunikim. 

✓ Theksoni përfitimet për mysafirët. 

✓ Përdorni mesazhe të shkurtra dhe miqësore. 

MESAZHE TË SHKURTRA MIRËSEARDHJEJE 

“Komoditet me kujdes” 

 “Faleminderit që qëndroni në objektin tonë energy-wise” 

“Komoditet më i mirë, ndikim më i ulët” 

PJESA III  

 

INSTRUMENTE 
FINANCIARE  
 

Pse financimi është i rëndësishëm për investimet 
në efikasitet energjetik dhe energji të 
rinovueshme 
 

Investimet në efikasitet energjetik dhe energji të rinovueshme zakonisht ulin kostot 

me kalimin e kohës, por shumë masa kërkojnë financim fillestar. Për bizneset e 

vogla të turizmit rural, kjo shpesh është pengesa kryesore. 

Instrumentet financiare mund të ulin barrën fillestare, të shpërndajnë kostot e 

investimit në kohë ose të shtojnë një element granti pas zbatimit të suksesshëm. 

Opsioni më i përshtatshëm varet nga lloji i aplikantit, madhësia e investimit, kriteret 

e pranueshmërisë, kontributi vetjak i disponueshëm dhe kursimet e pritshme. 

Meqenëse thirrjet publike dhe programet e mbështetura nga donatorët shpesh janë 

të kufizuara në kohë dhe buxhet, përgatitja është e rëndësishme. Bizneset duhet të 

mbajnë gati dokumentet bazë, të ndjekin njoftimet dhe të përgatisin paraprakisht 

idetë e investimit. 

 

 

 1. 

 Llojet e instrumenteve financiare 
 

Mbështetja financiare për investimet në efikasitet energjetik dhe energji të 

rinovueshme ofrohet përmes instrumenteve të ndryshme. Njohja e tyre ndihmon në 

zgjedhjen e opsionit më të përshtatshëm dhe planifikimin e investimit. 

GRANTET janë ndër format më tërheqëse të mbështetjes, sepse ofrojnë fonde të 

pakthyeshme. Ato zakonisht ofrohen përmes programeve publike, projekteve të 

financuara nga donatorët ose skemave të veçanta, por shpesh janë të kufizuara në 

disponueshmëri dhe mund të kërkojnë bashkëfinancim. 

SUBVENCIONET OSE SKEMAT E RIMBURSIMIT zakonisht mbulojnë një 

pjesë të kostos së investimit pasi masa të jetë zbatuar dhe verifikuar. Ato mund të 

ulin koston përfundimtare të investimit, por përfituesit duhet të sigurojnë fillimisht 

fondet fillestare. 

KREDITË janë një burim tjetër i rëndësishëm financimi. Ato mund të ofrohen nga 

bankat komerciale, bankat zhvillimore ose linjat e dedikuara të gjelbra të kreditimit 

dhe mund të ndihmojnë që kostoja e investimit të shpërndahet në kohë. 

SKEMAT E GARANCISË ndihmojnë në uljen e rrezikut për huadhënësit dhe 

mund ta bëjnë më të lehtë qasjen në financim për aplikantët, sidomos për bizneset e 

vogla që nuk kanë kolateral të mjaftueshëm. 

FINANCIMI I KOMBINUAR bashkon burime të ndryshme mbështetjeje, si 

grante dhe kredi ose fonde publike dhe private dhe shpesh përdoret për projekte më 

të mëdha ose më komplekse. 

Një model tjetër i mundshëm është financimi i bazuar në performancën energjetike, 

ku investimet shlyhen përmes kursimeve të arritura të energjisë. Edhe pse më 

kompleks, ky model mund të jetë i dobishëm kur burimet fillestare janë të kufizuara. 

Në praktikë, përfituesit mund të përdorin një instrument të vetëm ose të kombinojnë 

disa burime mbështetjeje. Opsioni më i mirë varet nga lloji i aplikantit, madhësia e 

investimit, kontributi vetjak, kapaciteti për shlyerje dhe kushtet e programit. 

 

 

 

 2. 

Programet publike të mbështetjes në Maqedoninë e 
Veriut 

Mbështetja publike mund të ofrohet përmes programeve kombëtare, thirrjeve 

komunale dhe instrumenteve për zhvillimin e biznesit. Masat relevante mund të 

përfshijnë zëvendësimin e sistemeve joefikase të ngrohjes, instalimin e sistemeve të 

energjisë së rinovueshme, përmirësimin e performancës së ndërtesave dhe blerjen e 

teknologjive ose pajisjeve efikase. 

Ministria e Energjisë, Minierave dhe Burimeve Minerale është institucioni kryesor 

kombëtar për mbështetje të lidhur me energjinë dhe mund të shpallë programe ose 

thirrje publike për ngrohje më të pastër, efikasitet energjetik, energji të rinovueshme 

dhe mbështetje për konsumatorët energjetikisht të cenueshëm. Në nivel lokal, 

komunat dhe Qyteti i Shkupit mund të ofrojnë subvencione ose skema rimbursimi, 

për shembull për pajisje efikase të ngrohjes ose masa të tjera në nivel familjar. Për 

mbështetje të orientuar drejt biznesit, ofruesit e turizmit duhet të ndjekin edhe 

INOVA – Agjencinë për Inovacion, Zhvillim Shkencor dhe Teknologjik dhe 

Sipërmarrësi, e cila është relevante për transformimin e gjelbër të biznesit, 

inovacionin dhe investimet e qëndrueshme nga ndërmarrjet mikro, të vogla dhe të 

mesme. Ofruesit e turizmit rural duhet të ndjekin gjithashtu mundësitë në kuadër të 

Programit IPARD, të zbatuar përmes Agjencisë për Mbështetje Financiare të 

Bujqësisë dhe Zhvillimit Rural, sidomos kur investimet lidhen me turizmin rural, 

diversifikimin e fermave, zhvillimin e biznesit ose modernizimin në zonat rurale. 

Meqenëse thirrjet publike zakonisht janë të kufizuara në kohë, buxhet dhe 

pranueshmëri, bizneset duhet të kontrollojnë rregullisht njoftimet dhe të përgatisin 

paraprakisht dokumentacionin bazë. 

 3.

. 

Mbështetja nga donatorët dhe institucionet 
financiare ndërkombëtare  

Instrumentet e mbështetura nga donatorët dhe institucionet financiare 

ndërkombëtare mund të jenë veçanërisht relevante, sepse mund të kombinojnë kredi, 

grante, asistencë teknike, kontroll pranueshmërie ose katalogë teknologjish. Në 

Maqedoninë e Veriut, këto instrumente zakonisht shfrytëzohen përmes bankave 

partnere lokale, kompanive të lizingut ose organizatave zbatuese. 

✓ GEFF për ndërtesat rezidenciale mbështet përmirësime të pranueshme dhe 

mund të përfshijë cashback pas verifikimit. 

✓ GFF për NVM-të mbështet investime në efikasitet energjetik, energji të 

rinovueshme dhe teknologji të gjelbra. 

✓ Iniciativat One-Stop-Shop ofrojnë këshillim për rinovim dhe lidhje me ekspertë 

e financues. 

✓ Young Energy Europe trajnon punonjës si Energy Scouts për të identifikuar 

mundësi kursimi të energjisë. 

 

Financimi komercial dhe opsionet e 
vetëfinancimit 

Bizneset turistike mund të financojnë investimet në efikasitet energjetik dhe energji 

të rinovueshme përmes kredive bankare, lizingut, financimit nga furnizuesit ose 

mjeteve vetjake. Këto opsione janë të dobishme kur grantet nuk janë të 

disponueshme ose kur nevojitet bashkëfinancim, veçanërisht për investime më të 

mëdha. 

 4.

. 

 5.

. 



15 

 Këshilla praktike dhe përfundim 

Instrumentet financiare mund të luajnë rol kyç për t’i ndihmuar bizneset turistike në 

Maqedoninë e Veriut të kalojnë nga synimi në zbatim. Ndërsa mbështetja publike, 

programet e mbështetura nga donatorët dhe financimi komercial kanë përparësi dhe 

kufizime të ndryshme, së bashku ato krijojnë një gamë më të gjerë mundësish 

investimi. Projektet më të suksesshme zakonisht janë ato që janë mirë të përgatitura, 

financiarisht realiste dhe të bazuara në një kombinim të mirë zgjidhjesh teknike dhe 

burimesh të përshtatshme financimi 

KËSHILLA PRAKTIKE 💡  

✓ Hartoni një plan të qartë investimi me kostot dhe përfitimet e pritshme. 

✓ Filloni me një plan të qartë investimi, duke përcaktuar kostot dhe përfitimet e  

✓ Shqyrtoni burime të ndryshme financimi, duke përfshirë thirrjet publike, 

donatorët dhe bankat. 

✓ Verifikoni me kujdes kushtet e pranueshmërisë – para aplikimit, sigurohuni që 

lloji i biznesit, ndërtesa dhe masa e planifikuar përputhen me kushtet e produktit 

financiar. 

✓ Përgatitni dokumentacionin paraprakisht – mblidhni dokumentet e pronësisë, 

ofertat, specifikimet teknike, faturat dhe materialet e tjera të kërkuara sa më 

herët. 

✓ Planifikoni kontributin vetjak për pjesën e investimit që nuk mbulohet nga 

financimi. 

✓ Krahasoni kushtet e financimit – shikoni jo vetëm shumën e mbështetjes, por 

edhe kushtet e shlyerjes, elementët e grantit, kërkesat teknike dhe procedurat e 

aplikimit. 

✓ Kombinoni instrumentet kur është e mundur – në shumë raste, qasja më efektive 

është kombinimi i mjeteve vetjake, kredive, subvencioneve ose stimujve me 

grant. 

✓ Përqendrohuni në masa financiarisht realiste – jepuni përparësi investimeve që 

përputhen me kapacitetin e biznesit dhe mund të gjenerojnë kursime të qarta me 

kalimin e kohës. 

✓ Ndiqni rregullisht njoftimet për thirrjet publike dhe programet mbështetëse, pasi 

ato shpesh janë të kufizuara në kohë.  

✓ Kërkoni këshillë profesionale për investime më të mëdha ose më komplekse, 

për të zgjedhur zgjidhjen më të përshtatshme. 

 6.

. 

PJESA IV 

 

KATALOGU I MASAVE  
Ky katalog paraqet masa për turizmin rural sipas kapacitetit financiar dhe teknik. 

Rekomandohet të fillohet me masa pa kosto dhe me kosto të ulët, pastaj të kalohen 

në investime më të mëdha në efikasitet energjetik dhe në fund në energji të 

rinovueshme. 

Masa pa kosto dhe masa të sjelljes 

Masat pa kosto mund të zbatohen menjëherë. Ato mbështeten në organizim më të 

mirë, rutina të përmirësuara ditore dhe ndërgjegjësim të pronarëve, stafit, anëtarëve 

të familjes dhe mysafirëve. Efekti i tyre varet nga vazhdimësia. 

 

 

 

 

 

 

 

 

 

 

 

 1.

. 

1.1 Menaxhimi dhe organizimi i energjisë 

✓ Caktoni një person përgjegjës për çështjet e 

energjisë. 
✓ Ndiqni përdorimin mujor të energjisë dhe ujit. 

✓ Krahasoni konsumin sipas sezonit dhe nivelit 

të okupimit. 
✓ Identifikoni konsumatorët kryesorë të 

energjisë. 

✓ Vendosni objektiva të thjeshta për ulje dhe 

ndiqni rezultatet. 

1.2 Praktikat e stafit dhe amvisërisë 

✓ Fikni dritat dhe pajisjet në dhoma të pa 

okupuara. 
✓ Përdorni dritën natyrore gjatë pastrimit dhe 

përgatitjes. 

✓ Mbani dritaret dhe dyert të mbyllura gjatë 
ngrohjes ose ftohjes. 

✓ Shmangni konsumin në gjendje gatishmërie. 

✓ Raportoni rrjedhjet, dëmtimet e izolimit dhe 

përdorimin e pazakontë të energjisë.  

1.3 Masa për angazhimin e mysafirëve 

✓ Informoni mysafirët për praktikat e kursimit të 
energjisë në mënyrë pozitive. 

✓ Nxitni ripërdorimin e peshqirëve dhe 

çarçafëve. 
✓ Shpjegoni qartë përdorimin e termostatit ose 

kondicionerit. 

✓ Vendosni kujtesa të thjeshta në dhoma, banjo 

dhe hapësira të përbashkëta. 

1.4 Masa të përgjithshme operative pa kosto 

✓ Fikni ndriçimin e jashtëm gjatë ditës. 

✓ Shmangni ngrohjen dhe ftohjen njëkohësisht. 

✓ Mos kondiciononi hapësira të 

papërdorura.Përdorni ventilim natyror kur 

kushtet e jashtme e lejojnë. 

✓ Mbyllni perdet ose roletat gjatë verës për të 

ulur nxehtësinë. 

Masa të efikasitetit energjetik me kosto të ulët  

Masat me kosto të ulët kërkojnë investim të kufizuar financiar, por shpesh sjellin 

rezultate të shpejta dhe të dukshme. Ato janë të përshtatshme për objektet që janë 

gati të kalojnë përtej përmirësimeve të sjelljes dhe të fusin përmirësime të vogla 

teknike që forcojnë efikasitetin dhe komoditetin. 

 

 

 

 

 

 

 

 

 

 

 

 

 

 

 

 

 

 

 

 2.

. 
2.1 Funksionimi dhe kontrolli i ndërtesës 

✓ Etiketoni çelësat dhe kontrollet. 

✓ Instaloni tajmerë, priza të 

programueshme ose sensorë të thjeshtë. 

✓ Përdorni termometra dhe matës lagështie 

në dhoma. 

✓ Mbyllni hyrjet e ajrit rreth dritareve dhe 

dyerve. 

✓ Futni zonimin duke fikur hapësirat e 

papërdorura. 

 

2.2 Dhomat e mysafirëve dhe hapësirat e 

përbashkëta 

✓ Kontrolloni dhomat pas largimit të 

mysafirëve: dritat e fikura, dritaret e 

mbyllura, termostati i rikthyer në 

parametrat bazë. 

✓ Përmirësoni rutinat për perde, roleta dhe 

hijezim veror. 

✓ Përdorni sinjalistikë të thjeshtë për 

përdorimin e pajisjeve. 

2.3 Kuzhina dhe lavanderia  

✓ Përdorni pjatalarëset dhe lavatriçet vetëm me ngarkesë të plotë. 

✓ Mbani frigoriferët larg burimeve të nxehtësisë. 

✓ Shkrini dhe mirëmbani frigoriferët dhe ngrirësit. 

✓ Përdorni kapakë gjatë gatimit dhe përshtatni madhësinë e enës me madhësinë e pllakës së 

gatimit. 

• Thani rrobat në ajër kur është e mundur dhe pastroni rregullisht filtrat. 2.4 Mirëmbajtja e sistemeve 

✓ Pastroni filtrat e kondicionerëve dhe 

njësive të ventilimit. 

✓ Servisoni kaldajat, fan-coil-et, pompat 

dhe sistemet e ventilimit. 

✓ Kontrolloni valvulat, termostatet, kanalet 

dhe izolimin e tubave. 

✓ Ulni temperaturën e panevojshme të ujit 

të ngrohtë sanitar. 

2.5 Ndriçimi dhe përdorimi i ujit me 

ndikim në energji 

✓ Zëvendësoni llambat e vjetra me ndriçim 

LED. 

✓ Instaloni sensorë në hapësira të 

përbashkëta. 

✓ Riparoni rrjedhjet e ujit. 

✓ Përdorni pajisje kursyese uji. 

✓ Përdorni mbulesa për pishina dhe 

tajmerë për pompat, kur është e 

nevojshme. 

Masa të efikasitetit energjetik që kërkojnë 
investim më të lartë financiar  

Masat me investim më të lartë kërkojnë më shumë planifikim, projektim teknik, 

prokurim dhe instalim. Ato zakonisht sjellin përfitime më të thella dhe më afatgjata, 

sidomos në ndërtesat më të vjetra me humbje të larta nxehtësie, sisteme të vjetruara 

ose shpenzime energjie në rritje.

3.1. Izolimi termik i mureve, kulmeve 

dhe dyshemeve 

Izolimi termik është një nga masat më të 

rëndësishme për uljen e humbjeve të 
nxehtësisë në dimër dhe mbinxehjes në 

verë. Kulmet dhe tavanet shpesh janë 

zona prioritare, ndërsa muret e jashtme 
dhe dyshemetë në kontakt me tokën 

duhet të shqyrtohen sipas gjendjes së 

ndërtesës. 

 

3.2. Zëvendësimi i dritareve dhe 

dyerve 

Dritaret dhe dyert e vjetra mund të 

shkaktojnë humbje nxehtësie, rryma ajri, 

mbinxehje dhe komoditet të dobët. 
Xhamat efikas, kornizat e mira, 

instalimi hermetik dhe hijezimi janë të 

gjitha të rëndësishme. 

 

KËSHILLA PRAKTIKE 💡 

✓ Izolimi i kulmeve dhe tavaneve  

✓ Izolimi i mureve të jashtme  
✓ Izolimi i dyshemeve  

✓ Instalimi i duhur i izolimit  

✓ Përdorni ngjyra të hapura për fasada 

✓ Hijezimi i kulmit dhe mureve të 
ekspozuara ndaj diellit  

✓ Izolimi i dyshemeve të papafingos  

✓ Integrim me rinovime të tjera 

KËSHILLA PRAKTIKE💡 

✓ Xham i dyfishtë ose i trefishtë  
✓ Xham me emetim të ulët  

✓ Dyert e jashtme të izoluara 

termikisht  
✓ Izolimi i dritareve dhe dyerve  

✓ Filma për kontroll diellor  

✓ Izolimi akustik  
✓ Hijezimi i jashtëm  

✓ Zëvendësimi në faza

3.3. Përmirësimi i sistemeve të 

ngrohjes 

Sistemet e ngrohjes ndikojnë fuqishëm 
në komoditet dhe kosto operative. 

Përmirësimet mund të përfshijnë 

zëvendësimin e kaldajave ose sobave të 

vjetra, përmirësimin e shpërndarjes, 
instalimin e kontrolleve dhe zonimin e 

hapësirave të ngrohura. 

 

KËSHILLA PRAKTIKE 💡 

✓ Zëvendësim i kaldajave të vjetra 
✓ Dimensionim i duhur i sistemit të 

ngrohjes 

✓ Përmirësim i shpërndarjes së 

nxehtësisë 
✓ Termostate dhe zonim i ngrohjes 

✓ Ngrohje me temperaturë të ulët 

✓ Mirëmbajtje dhe izolim i tubave 
✓ Mirëmbajtje e rregullt dhe izolim 

i tubave 

 3.

. 



19 

3.4. Përmirësimi i sistemeve të ftohjes 

Kërkesa për ftohje po rritet gjatë sezonit 
veror. Ftohja efikase duhet të kombinojë 

pajisje të mira me masa pasive që ulin 

mbinxehjen 

 

 

 

 

 

 

KËSHILLA PRAKTIKE 💡 

✓ Zëvendësim i njësive të vjetra të 
ftohjes me modele efikase 

✓ Teknologji inverter 

✓ Dimensionim i duhur i sistemit 
✓ Zonim i ftohjes 

✓ Temperatura të moderuara 

✓ Masa hijezimi 
✓ Ventilim natyror 

✓ Mirëmbajtje e rregullt 

✓ Ulje e burimeve të nxehtësisë 

✓ Integrim me përmirësime të 

ndërtesës 

3.5. Pompat e nxehtësisë si zgjidhje 

efikase për ngrohje dhe ftohje  

Pompat e nxehtësisë mund të ofrojnë 

ngrohje, ftohje dhe ndonjëherë ujë të 
ngrohtë. Sistemet ajër-burim janë 

shpesh më praktike për objekte të vogla 

dhe të mesme të turizmit rural, ndërsa 
sistemet tokë-burim dhe ujë-burim 

kërkojnë kushte më specifike të 

lokacionit. 

 

 

KËSHILLA PRAKTIKE💡 

✓ Pompa nxehtësie me ajër 

✓ Pompa me ujë 
✓ Ngrohje dhe ftohje në një sistem 

✓ Prodhim i ujit të ngrohtë sanitar 

✓ Efekt më i mirë në ndërtesa të 
izoluara mirë 

✓ Sisteme me temperaturë të ulët 

✓ Dimensionim i duhur i sistemit 

✓ Përshtatje me klimën lokale 
✓ Projektim dhe instalim profesional 

✓ Integrim me masa të tjera efikase 

3.6. Përmirësimi i sistemeve të 

ventilimit 

Ventilimi është i rëndësishëm për 
cilësinë e ajrit dhe komoditetin, por ai i 

pakontrolluar rrit humbjet e energjisë. 

Objektet e turizmit rural duhet të 
përdorin ventilim natyror me kujdes, të 

përmirësojnë sistemet ekzistuese dhe të 

shqyrtojnë rikuperimin e nxehtësisë kur 

është e përshtatshme. Prioritet u jepet 
dhomave të mysafirëve, kuzhinave, 

banjove dhe zonave të përbashkëta. 

KËSHILLA PRAKTIKE💡 

✓ Ventilim natyror i kontrolluar 
✓ Ventilim sipas përdorimit të dhomës 

✓ Ventilim mekanik me rikuperim 

nxehtësie 

✓ Pajisje dhe ventilatorë efikase 
✓ Shpërndarje e duhur e ajrit 

✓ Kontroll i lagështisë 

✓ Mirëmbajtje e rregullt 
✓ Shmangie e humbjeve të tepërta nga 

ventilimi 

✓ Integrim me masa të tjera efikase 

3.7. Sisteme efikase të ndriçimit 

Ndriçimi efikas mund të ulë kostot e 
energjisë elektrike dhe njëkohësisht të 

përmirësojë komoditetin, sigurinë dhe 

përvojën e përgjithshme të mysafirëve. 

Objektet e turizmit rural duhet të 
zëvendësojnë llambat e vjetra me 

ndriçim LED, të përmirësojnë skemën e 

ndriçimit dhe të përdorin sensorë, 
tajmerë dhe dritë natyrore kur është e 

mundur. Vëmendje e veçantë duhet t’u 

kushtohet zonave ku dritat punojnë gjatë, 
si korridoret, kuzhinat, banjat, recepsioni, 

shtigjet e jashtme dhe hapësirat e 

përbashkëta. 

 

 

 

3.8. Zëvendësimi i pajisjeve dhe 

aparateve joefikase 

Aparatet dhe pajisjet teknike përbëjnë 

një pjesë të madhe të konsumit të 
energjisë, sidomos në kuzhina, lavanderi, 

dhoma mysafirësh dhe zona shërbimi. 

Zëvendësimi i pajisjeve të vjetra me 

modele efikase energjetike ul kostot, rrit 
besueshmërinë dhe përmirëson 

komoditetin. Prioritet duhet t’u jepet 

pajisjeve me përdorim të lartë si 
frigoriferët, lavatriçet, kondicionerët dhe 

pajisjet e zyrës, me përmirësime 

graduale kur zëvendësimi i plotë nuk 

është i mundur. 

KËSHILLA PRAKTIKE💡 

✓ Zëvendësimi me ndriçim LED 
✓ Ndriçues efikasë për konsum më 

të ulët energjie 

✓ Përdorimi maksimal i dritës 
natyrore 

✓ Instalimi i sensorëve të lëvizjes 

✓ Përdorimi i tajmerëve dhe 
kontrolleve automatike 

✓ Ndarja e ndriçimit në zona 

funksionale 

✓ Ndarje e ndriçimit sipas zonave 
✓ Përdorimi i sistemeve të zbehjes  

✓ Efikasitet i lartë i ndriçimit të 

jashtëm 
✓ Ulja e ndriçimit të panevojshëm 

✓ Mirëmbajtje e rregullt e 

ndriçuesve 

 

KËSHILLA PRAKTIKE💡 

✓ Prioritizimi i pajisjeve të vjetra  

✓ Modele me efikasitet të lartë  

✓ Pajisjet e kuzhinës  
✓ Pajisjet e lavanderisë  

✓ Pajisjet e dhomave të mysafirëve  

✓ Pompa dhe motorë efikase 

✓ Zhurma dhe komoditeti  
✓ Dimensionimi korrekt  

✓ Zëvendësimi në faza  

✓ Instalimi dhe parametrat e duhur  
✓ Zëvendësimi në fund të 

jetëgjatësisë 

 

 

3.9. Qasje e integruar e rinovimit 

Rezultatet më të mira arrihen kur masat 

planifikohen në mënyrë të integruar. 

Përmirësimi i izolimit ul nevojën për 

ngrohje dhe ftohje, duke mundësuar 

sisteme HVAC më të vogla, më 

efikase dhe më të lira. Prandaj, 

investimet duhet të trajtohen si pjesë e 

një qasjeje të koordinuar për 

performancë më të mirë afatgjatë.. 

Masa për nxitjen dhe shfrytëzimin e burimeve të 
rinovueshme të energjisë  

Sistemet e burimeve të rinovueshme të energjisë ndihmojnë në uljen e varësisë nga 

furnizimi i jashtëm me energji dhe mund të forcojnë sigurinë energjetike në zonat 

rurale. Ato japin rezultatet më të mira pasi masat e efikasitetit të kenë ulur kërkesën 

e panevojshme.

4.1. Sistemet fotovoltaike diellore 

Sistemet fotovoltaike diellore mund t’i 

ndihmojnë objektet e turizmit rural të 

prodhojnë vetë energji elektrike për 
nevoja të përditshme si ndriçimi, ftohja, 

frigoriferët dhe pajisjet e kuzhinës. Ato 

ulin kostot, rrisin pavarësinë energjetike 
dhe janë të dobishme në zona me 

furnizim të paqëndrueshëm. Para 

instalimit duhet vlerësuar ekspozimi 

diellor, orientimi i kulmit, hijezimi, 
kërkesa për energji dhe kufijtë 

rregullatorë për prosumatorët në 

Maqedoninë e Veriut. 

 

 

KËSHILLA PRAKTIKE💡 

✓ Vlerësoni ekspozimin diellor 

✓ Kontrolloni përshtatshmërinë e 
kulmit 

✓ Përshtatni sistemin me kërkesën për 

energji 

✓ Jepni përparësi konsumit ditor 
✓ Shmangni mbidimensionimin 

✓ Merrni parasysh kufijtë e kapacitetit 

✓ Kombinoni me efikasitet energjetik 
✓ Shqyrtoni ruajtjen në bateri kur 

është e nevojshme 

✓ Minimizoni hijezimin 
✓ Planifikoni mirëmbajtjen 

✓ Integroni me dizajnin e ndërtesës

4.2. Sistemet termike diellore për ujë 

të ngrohtë 

Sistemet termike diellore ulin konsumin 
e energjisë për ujë të ngrohtë sanitar në 

banja, kuzhina, lavanderi, zona wellness 

dhe pishina. Ato janë efektive në objekte 
me kërkesë të rregullt ose sezonale, pasi 

prodhimi diellor përputhet me periudhat 

e përdorimit më të lartë. Para instalimit 
duhet vlerësuar ekspozimi diellor, 

orientimi i kulmit, hijezimi, nevojat për 

ujë të ngrohtë dhe integrimi me sistemin 

ekzistues, duke siguruar dimensionim të 
duhur dhe izolim efikas për rezultate 

optimale. 

KËSHILLA PRAKTIKE💡 

✓ Vlerësoni ekspozimin diellor 
✓ Kontrolloni kulmin 

✓ Përdorni rezervuarë për ujë të 

ngrohtë 
✓ Prioritizoni zonat me kërkesë të 

lartë 

✓ Shmangni mbidimensionimin 

✓ Izoloni tubat dhe rezervuarët 
✓ Integroni me sistemet ekzistuese 

✓ Minimizoni hijezimin 

✓ Planifikoni mirëmbajtjen 
✓ Përdorni ujë të ngrohtë në mënyrë 

efikase

 4.

. 

4.3. Sistemet me biomasë 

Sistemet me biomasë janë një opsion i 
përshtatshëm për turizmin rural ku druri, 

peletat ose biomasa janë të 

disponueshme lokalisht. Ato përdoren 

për ngrohje dhe ujë të ngrohtë sanitar, 
duke ulur varësinë nga karburantet 

konvencionale, veçanërisht në dimër. 

Para zgjedhjes duhet vlerësuar 
disponueshmëria e karburantit, hapësira 

e magazinimit, kërkesa për ngrohje dhe 

mirëmbajtja, si dhe integrimi me masa të 

tjera efikase të energjisë. 

 

 

 

 

 

KËSHILLA PRAKTIKE💡 

✓ Përdorni furnizim të besueshëm me 
biomasë  

✓ Zgjidhni sisteme moderne dhe 

efikase  
✓ Siguroni magazinim të duhur të 

karburantit  

✓ Përshtatni sistemin me kërkesën për 
ngrohje  

✓ Merrni parasysh hapësirën e 

disponueshme  

✓ Mirëmbani sistemin rregullisht 
✓ Kushtojini vëmendje emetimeve 

Integroni me sistemin ekzistues të 

ngrohjes  
✓ Integroni me sistemin ekzistues të 

ngrohjes 

✓ Kombinoni me përmirësime të 

ndërtesës  

✓ Vlerësoni kapacitetin operativ 

4.4. Opsione të tjera të burimeve të rinovueshme të energjisë 

Opsione të tjera të burimeve të rinovueshme të energjisë, si sistemet e vogla me erë 

dhe zgjidhjet gjeotermale, mund të shqyrtohen kur kushtet lokale janë të 

përshtatshme. Këto teknologji janë më të varura nga lokacioni sesa dielli ose 

biomasa dhe kërkojnë vlerësim të duhur teknik dhe ekonomik para investimit. 

Sistemet e vogla me erë mund të jenë të dobishme në zona të hapura me erë të 

qëndrueshme, ndërsa zgjidhjet gjeotermale mund të ofrojnë ngrohje dhe ftohje 

efikase për objekte me funksionim afatgjatë dhe kushte të përshtatshme të tokës. Ato 

duhet të shqyrtohen si pjesë e një qasjeje të integruar, mundësisht pasi kërkesa për 

energji të jetë ulur përmes masave të efikasitetit energjetik.

Qasje e integruar:  efikasiteti energjetik dhe 
burimet e rinovueshme të energjisë  

Sistemet e burimeve të rinovueshme të energjisë funksionojnë më mirë kur 

planifikohen së bashku me masat e efikasitetit energjetik. Objektet e turizmit rural 

duhet fillimisht të ulin kërkesën për energji përmes izolimit, dritareve efikase, 

ndriçimit, kontrolleve dhe sistemeve teknike të përmirësuara dhe pastaj të zgjedhin 

zgjidhje të burimeve të rinovueshme të energjisë sipas nevojave të reduktuara dhe 

reale të ndërtesës. Kjo qasje ndihmon në shmangien e sistemeve të 

mbidimensionuara, përmirëson kosto-efektivitetin, ul kostot operative, forcon 

sigurinë energjetike dhe mbështet komoditetin dhe cilësinë më të mirë të shërbimit. 

KËSHILLA PRAKTIKE 💡  

✓ Ulni fillimisht kërkesën për energji – përmirësoni izolimin, dritaret, dyert, 

ndriçimin dhe efikasitetin e sistemeve para dimensionimit të energjisë së 

rinovueshme. 

✓ Dimensiononi sistemet e rinovueshme sipas nevojave aktuale – teknologjitë 

duhet të zgjidhen bazuar në kërkesë të ulur dhe më mirë të kuptuar. 

Mbidimensionimi mund të rrisë kostot pa përfitime proporcionale. 

✓ Kombinoni përmirësimet teknike dhe operative – energjia e rinovueshme 

funksionon më mirë kur mbështetet nga menaxhim i mirë i energjisë dhe 

funksionim efikas ditor. 

✓ Merrni parasysh përdorimin sezonal të objektit – sistemet duhet të 

reflektojnë modelin e okupimit dhe kërkesën sezonale. 

✓ Përmirësoni sigurinë energjetike – në zona me furnizim të paqëndrueshëm, 

kombinoni efikasitetin me energjinë e rinovueshme për të forcuar 

qëndrueshmërinë. 

✓ Planifikoni investimet në faza – nëse nevojitet, zbatoni fillimisht masat 

kryesore të efikasitetit dhe pastaj futni gradualisht zgjidhjet e rinovueshme. 

✓ Përdorni qasje të integruar të projektimit – mbështjellësi i ndërtesës, 

sistemet teknike dhe energjia e rinovueshme duhet të planifikohen së bashku 

kur është e mundur. 

✓ Kontrolloni së bashku fizibilitetin teknik dhe financiar – zgjedhja e mirë e 

sistemit varet nga përshtatshmëria inxhinierike dhe vlerësimi ekonomik realist. 

 

 

 5.

. 

Udhërrëfyesi indikativ i zbatimit  

Faza Masat tipike Përpjekja e 

përafërt 

Përfitimi i pritur 

Menjëherë Shqyrtimi i faturave, fikja e 

pajisjeve, kujtesa për mysafirët, 

rutina bazë 

Pa kosto Ndërgjegjësim, kursime 

të shpejta, kontroll më i 
mirë 

1–3 muaj Ndriçim LED, mbyllje e hapësirave 

ku hyn ajri, sensorë, aeratorë, 

mirëmbajtje 

Kosto e ulët Kursime të dukshme dhe 

komoditet më i mirë 

3–12 muaj Planifikim izolimi, zëvendësim 

dritaresh, përmirësim HVAC, 

zëvendësim pajisjesh 

Mesatare deri 

e lartë 

Kursime më të thella dhe 

cilësi më e mirë shërbimi 

12+ muaj PV, solar termik, pompa nxehtësie, 

biomasë, rinovim i integruar 

Projekt 

investimi 

Pavarësi energjetike, 

qëndrueshmëri, 

pozicionim i gjelbër 
 

Kalendari sezonal i funksionimit dhe mirëmbajtjes  

Objektet e turizmit rural shpesh funksionojnë me dallime të mëdha sezonale. Një 

kalendar i thjeshtë e ndihmon pronarin të përgatisë sistemet para periudhave të pikut 

dhe të shmangë funksionimin joefikas gjatë okupimit të ulët. Kalendari duhet të 

përshtatet me klimën lokale, modelin e biznesit dhe modelin e okupimit. 

Periudha Çfarë të kontrollohet Pse është e rëndësishme 

Para dimrit Sistemi i ngrohjes, izolimi i 

tubave, vulosjet, termostatet 

Të shmangen kostot e larta të ngrohjes dhe 

ankesat për komoditet 

Gjatë 

dimrit 

Temperaturat e brendshme, 

zonat e papërdorura, përdorimi 

i karburantit 

Të parandalohet mbinxehja dhe konsumi i 

panevojshëm 

Para verës Njësitë e ftohjes, hijezimi, 

ventilimi, ekspozimi i kulmit 

Të ulen mbinxehja dhe pikat e larta të 

konsumit elektrik 

Gjatë verës Parametrat e ftohjes, 

perdet/roletat, kërkesa për ujë të 

ngrohtë 

Të ruhet komoditeti pa konsum të tepërt 

elektrik 

Sezoni i 

ulët 

Dhomat bosh, ngarkesat 

standby, planifikimi i 
mirëmbajtjes 

Të shmanget konsumi i fshehur dhe të 

përgatiten investimet 

Para 

thirrjeve 

publike 

Dokumentet, ofertat, të drejtat e 

pronësisë/përdorimit, 

specifikimet teknike 

Të përmirësohen shanset për aplikim në 

kohë 

 6.

. 

 7.

. 

MESAZHI PËRFUNDIMTAR 
 

 

Turizmi rural i mençur nga aspekti energjetik nuk ka të bëjë vetëm me kursimin e 

energjisë. Ai ka të bëjë me krijimin e kushteve më të mira për mysafirët, uljen e 

kostove të panevojshme, përmirësimin e cilësisë së shërbimit dhe forcimin e së 

ardhmes afatgjatë të bizneseve rurale. 

Për shumë operatorë turistikë, sfida mund të duket e madhe në fillim. Buxhetet e 

kufizuara, ndërtesat e vjetra, mungesa e kohës dhe pasiguria për zgjidhjet e duhura 

mund ta bëjnë ndryshimin të duket i vështirë. Por përmirësimi nuk ka nevojë të 

ndodhë menjëherë. Edhe veprimet e vogla dhe të përballueshme mund të sjellin 

rezultate të dukshme dhe të krijojnë besim për hapa të mëtejshëm. 

Ky doracak tregon se efikasiteti energjetik dhe burimet e rinovueshme të energjisë 

nuk janë të rezervuara vetëm për hotele të mëdha ose investitorë të mëdhenj. Ato 

janë relevante dhe të arritshme edhe për ofruesit e vegjël të turizmit rural dhe 

mikpritjes në Maqedoninë e Veriut, si amvisëritë rurale, ofruesit e dhomave dhe 

apartamenteve me qira, shtëpitë për pushim, banesat për pushim dhe objektet për 

degustim. 

Hapi më i rëndësishëm është të fillohet. Filloni me atë që është realiste, përmirësoni 

gradualisht, kërkoni këshillë kur është e nevojshme dhe përdorni mundësitë e 

disponueshme të mbështetjes. Me kalimin e kohës, këto veprime mund të ulin kostot, 

të përmirësojnë komoditetin, të forcojnë imazhin e biznesit dhe të mbrojnë mjedisin 

natyror nga i cili varet turizmi rural. 

Një sektor më efikas energjetikisht dhe më i qëndrueshëm i turizmit rural ndërtohet 

hap pas hapi – përmes vendimeve të informuara, masave praktike dhe përkushtimit 

ndaj përmirësimit afatgjatë. Çdo ndryshim i vogël i bërë sot mund të kontribuojë në 

një ofertë më të fortë, më të gjelbër dhe më konkurruese të turizmit rural nesër. 


